
Nd. 654. Framhaldsnefndarálít

um frv. til laga um breyting á lögum um aðra skipan á æðstu umboðsstjórn 
íslands frá 3. okt. 1903 (þskj. 595).

Frumvarp þetta hefir tekið þeim umskiptum i efri deild þingsins, sem 
gerir það að voru áliti öldungis ósamþykkjandi, og að það með þvi lagi nái 
ekki þeim tilgangi, sem ætlast var til. Vér sjáum að vísu, að meiri hluti nefnd- 
ar þeirrar, sem málið hafði til meðferðar í efri deildinni, hefir verið á sama 
máli og vor deild um þetta efni, en eigi að síður hefir sú orðið niðurstaðan 
þar í deildinni, að leggja beri hin tyrirhuguðu ráðherraeftirlaun saman við 
þau eftirlaun, er ráðherra kynni að eiga rétt til áður fyrir aðra embættis- 
þjónustu, eða með öðrum orðum, að hann eigi i senn að hafa eftirlaun full 
fyrir tvö embætti i einu. Þetta hyggjum vér vera ofan í alla venju hér á 
landi hingað til, auk þess sem það er öndvert þvi, sem til var ætlast hér i 
deildinni og eðlilegt er. Vér ætluðumst og ætlumst til, að ráðherra, sem em- 
bætti hefir gegnt áður en hann varð ráðherra og eftirlaunaréttur fylgdi, tæki 
aðeins eftirlaun fyrir það embætti, ef þau eftirlaun væri hærri en þau eftirlaun, 
sem honum bæri eftir ráðherraembættið. Væri þau hins vegar lægri, þá tæki 
hann þau eftirlaunin, er hærri væri, sem sé þá ráðherraeftirlaunin. Tilætlun 
vor, sem neðri deild og samþykti, var að ráðherra tæki þau eftirlaunin ein, 
sem hærri væri, en eigi framar, og ætlum vér það samkvæmt landsvenju hér.

í samræmi við það, sem nú hefir sagt verið, og það, sem deildin hefir 
áður fallist á með samhljóða atkvæðum, leggjum vér til að frumvarpið verði 
samþykt með eftirfarandi breytingum:

1. Við 1. gr. (1. lína 2. málsgr.). Fyrir orðin: »til eftirlauna« komi: til 
hærri eftirlauna.

2. Fyrir orðin: »einnig njóta þeirra óskertra« i niðurlagi 1. gr. komi: njóta 
þeirra eftirlauna einna.

Neðri deild alþingis, 15. april 1911.

formaður.

